
RESOLUCIONS DA DIRECCION XERAL DE RELACIONS LABORAIS

RESOLUCION DO 4 DE FEBREIRO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion
sinalada e, tendo en conta os seguintes

Feitos

PRIMEIRO.- Pola Inspeccién de Traballo e Seguridade Social levantouse a citada
Acta, por incumprimento do disposto no artigo 23 da Lei 31/95, do 8 de novembro, de
Prevencion de Riscos Laborais en relacion co establecido na Orde do 16.12.87; 6 sufrir
don A.B.D. (DNI ...) un accidente a bordo do buque “F.U.” na data 12.12.99. A empresa
propietaria do mesmo, “D.M., S.L.”, comunicou o pertinente parte de accidente 4 MUTUA
GALEGA DE ACCIDENTES DE TRABALLO na data 10.01.00, cando o buque entrara no

Porto de Vigo o mesmo dia do accidente.

Tal infraccion, tipificada e cualificada como LEVE no artigo 46.2 da Lei 31/95, do
8 de novembro, de Prevencion de Riscos Laborais, apreciandose a sancion resultante en
grao MINIMO, 6 abeiro do disposto no artigo 49 da antedita lei, proponéndose a imposi-
cion dunha multa de 300,51 € (50.000 pesetas).

SEGUNDO.-Logo do Informe-proposta de resolucion emitido pola Inspeccion de
Traballo no sentido de confirma-la acta, pola Delegacion Provincial de LUGO da Conselle-

rfa de Xustiza, Interior e Relacions Laborais o 11.05.01 dictouse Resolucion na que na sia
parte dispositiva estimou procedente impor unha sancion de 300,51 € (50.000 pesetas).

TERCEIRO.- Contra a antedita Resoluciéon a empresa interpuxo en tempo e forma
recurso, no que solicitaba que se deixase sen efecto a Acta de Inspeccion, conforme ds
alegacions que estimou madis conveniente 6 seu dereito e que, por economia procesual,
se dan aqui por integramente reproducidas.

CUARTO.- Na tramitacién do recurso observaronse os requisitos e prescripcions
legais.

Fundamentos xuridicos

PRIMEIRO.- A competencia desta Direccion Xeral de Relacions Laborais ven deter-
minada polo Real Decreto 2.412/1982 do 24 de xullo (BOE do 28 de setembro), sobre
traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 161/2000, do 29 de
xufo (DOG 03.07.00) da Estructura Organica desta Conselleria e demais normas xerais
de pertinente aplicacion.

SEGUNDO.- A empresa recorrente pretende traslada-la responsabilidade do
retraso do parte do accidente 4 Mutua, cando consta no expediente que o accidente
foi 0 12.12.99 e a data de entrada na Mutua Galega de Accidentes de Traballo é o
10.01.00. Quedando suficientemente acreditada a infraccion a través da Acta da Ins-
peccion actuante e, dado o valor e forza probatoria que se lle dében atribuir 4s Actas
levantadas pola Inspeccion de Traballo, segundo dispon o artigo 52.2 da Lei 8/88, do
7 de abril, sobre Infraccions e Sancions na Orde Social, 6 non ser ésta destruida por
proba suficiente en contrario e estimando axeitada a tipificacion e cualificacion que da
infraccion se fai, procede confirma-la resolucion de instancia en tédolos seus extre-
mos.

Vistos os preceptos legais citados e demais de xeral aplicacion, esta Direccion
Xeral De Relacions Laborais

Resolve

DESESTIMA-LO recurso interposto por don R.O.L. en representacion da empresa
“D.M., S.L.” contra a Resolucién de data 11.05.01 acordada pola Delegacion Provincial de
LUGO da Conselleria de Xustiza, Interior e Relacions Laborais e confirma-la sancién de
multa de 300,51 € (50.000 pesetas) imposta 4 mesma.

RESOLUCION DO 13 DE MAIO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion

sinalada e, tendo en conta os seguintes

Revista Galega de Dereito Social

632



RESOLUCIONS DA DIRECCION XERAL DE RELACIONS LABORAIS

Feitos

PRIMEIRO.- Pola Inspeccion de Traballo e Seguridade Social levantouse a citada
Acta, segundo a cal, durante a vista da inspeccion comprobdronse as seguintes infrac-
cions:

1°) Vulneracién do disposto no artigo 3 a), Parte C, Anexo IV en relacion co arti-
go 11.1 ©) do Real decreto 1.627/1997, do 24 de outubro, sobre disposicions minimas de
seguridade e satde nas obras de construccion, asi como do sinalado no artigo 192 da
Ordenanza laboral da construccion, aprobada mediante Orde ministerial do 28 de agosto
de 1970, en relacion coa Disposicion final Gnica n® 2 do Convenio colectivo xeral do sec-
tor da construccion (Resolucion do 30 de abril de 1998), en relacion coa existencia dun
total de 6 ocos destinados a balcons, de 1’5 metros de ancho, carentes de barandilla ou
outro elemento de proteccion colectiva que evitara o risco de caida de ata 11'60 metros
de altura, ademais dunha terraza exterior na buhardilla de aproximadamente 20 metros
de lonxitude sen suficiente proteccion.

2°) Vulneracion do sinalado no artigo 3 a), Parte C, Anexo IV, en relacion co arti-
2o 11.1 ©) do Real decreto 1.627/1997 xa citado, asi como no artigo 187 da Ordenanza
laboral da construccion, Orde ministerial do 28 de febreiro de 1970, en relacion coa Dis-
posicion final dnica n° 2 do Convenio colectivo xeral do sector da construccion anterior-
mente sinalado, pola inexistencia de barandilla ou outro elemento de proteccion colecti-
va no oco destinado 6s ascensores.

3°) Incumprimento do disposto nos artigos 1, 2, 3 e 5 do Anexo IV en relacién co
artigo 8 do Real decreto 486/1997, do 14 de abiril, polo que se establecen as disposicions
minimas de seguridade e saide nos lugares de traballo, motivado pola falta de ilumina-
cién natural.

Tales infraccions atopanse tipificadas e cualificadas, respectivamente, como leve
no artigo 46.4 da Lei 31/1995, do 8 de novembro, de prevencion de riscos laborais; a
segunda como grave no artigo 47.16 f) da mesma norma e a terceira como leve, confor-
me O artigo 46.4 da devandita lei. A sancion correspondente 4s mencionadas infraccions
graddanse en grao maximo, conforme 6 disposto no artigo 49.1 a) e ¢) da meritada lei,
proponéndose a imposicion dunha multa de 601,02 € pola primeira infraccion; 1.502,54 €
pola segunda infraccion e 601,02 € pola terceira, facendo un total de 450.003 pesetas
(2.704,57 €).

SEGUNDO.- Logo do Informe-proposta de resolucion emitido pola Inspeccion de
Traballo no sentido de confirma-la acta, pola Delegacion Provincial de Pontevedra, en
Vigo, da Conselleria de Xustiza, Interior e Relacions Laborais o 19 de febreiro de 2001,
dictouse Resolucion na que na sda parte dispositiva estimou procedente impor unha san-
cion de 2.704,57 €.

TERCEIRO.- Contra a antedita Resolucion a empresa interpuxo en tempo e forma
recurso, no que solicitaba que se arquivara o procedemento sancionador de referencia,
conforme ds alegacions que estimou mdis convenientes 6 seu dereito e que de xeito
resumido se exponen a continuacion:

1. Respecto das infraccions imputadas 6 interesado sindlase que:

- a fachada do edificio tiha un muro que media mdis dun metro de altura e non
os 40 centimetros que se afirman na acta de inspeccién.

- reconece que o oco do ascensor carecia de proteccion no segundo piso pero
non nos demais.

- o edificio non carecia de luz artificial.

2. Considérase que se vulnerou a presuncion de inocencia por non incorporar 6
expediente os elementos de proba axeitados para a completa e correcta determinacion
dos feitos e das persoas responsables dos mesmos.

3. Omitiuse a practica da proba que se propuxo en tempo e forma, sen que as
probas propostas foran rexeitadas mediante resolucion motivada, motivo polo que o pro-
cedemento sancionador incurre en nulidade de pleno dereito.

4. A sancion proposta € contraria 6 principio de proporcionalidade.

Fundamentos xuridicos

PRIMEIRO.- A competencia desta Direccion Xeral de Relacions Laborais ven deter-
minada polo Real Decreto 2.412/1982 do 24 de xullo (BOE do 28 de setembro), sobre
traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 147/2002, do 11 de
abril (DOG 30.04.02) da Estructura Orgdnica desta Conselleria e demais normas xerais de
pertinente aplicacion.

SEGUNDO.- Na tramitaciéon do recurso observaronse os requisitos e demais
prescricions establecidas na Lei 30/1992, do 26 de novembro, de réxime xuridico das
administraciéns publicas e do procedemento administrativo comun, parcialmente modi-
ficada pola Lei 4/1999, do 13 de xaneiro, e no Regulamento xeral sobre procedementos
para a imposicion de sancions por infracciéns de orde social e para expedientes liqui-
datorios de cotas de seguridade social, aprobado mediante o Real decreto 928/1998, do
14 de maio.

TERCEIRO.- Respecto das alegacions manifestadas polo recurrente, deben facerse
as seguintes precisions:

1. O alegado en via de recurso en relacion 0s feitos en que consisten as infrac-
cions imputadas 4 empresa, e que se reflicten no apartado 1° do punto Terceiro
dos Feitos da presente resolucion, constitie unha reiteracion dos argumentos
expostos no escrito de alegacions a acta de inspeccion, polo que non introdu-
cen ningunha cuestién nova que non fora xa tida en conta a hora de resolver o
procedemento sancionador de referencia.

2. Respecto da posible vulneracion da presuncion de inocencia cabe dicir que
non pode ter favorable acollida nesta instancia a citada manifestaciéon. Non se
debe esquecer 6 respecto que a citada presuncion pode ser destruida a través
da proba. Neste sentido, as infraccions imputadas 4 empresa e reflectidas na
acta, comprobdaronse directamente polo inspector actuante. En consecuencia, e
dada a presuncion de certeza atribuida as actas polos artigos 52 da Lei da Lei
8/1988, do 7 de abril, sobre infraccions e sancidns na orde social e 15 do Regu-
lamento xeral sobre procedementos para a imposicion de sanciéns por infrac-
cion de orde social e para os expedientes liquidatorios de cotas da seguridade
social, aprobado mediante o Real decreto 928/1988, do 14 de maio, prodicese

unha inversion da carga da proba, de xeito que lle corresponde 6 recorrente
acreditar a inexistencia da infraccion. Esta inversion da carga probatoria non
lesiona o dereito fundamental 4 presuncion de inocencia, tal e como reconece
o Tribunal Supremo en reiterada xurisprudencia, posto que permite 6 suxeito
sancionado negar a veracidade dos feitos. Sen embargo, os medios de proba
presentados xunto co escrito de alegacions a acta da inspeccion, non foron
suficientes para destruir a presuncién de veracidade do citado documento
publico.

3. Con respecto 4 non realizacion da proba tense que sinalar que a empresa soli-
cita a declaracion dos traballadores, tramite improcedente porque, de acordo co
criterio seguido nas sentencias do Tribunal Supremo (entre outras do 21.10.69,
08.1169, 04.11.70, 22.03.77) esta declaracion carece de caracter probatorio dado
o sometimento funcional e econémico dos traballadores 6 empresario. En todo
caso, hai que sinalar que na resolucién dictada pola Delegacion Provincial de
Pontevedra en Vigo, fixose constar expresamente que a presuncion de certeza
atribuida s actas da inspeccion, relativa no presente caso 6s feitos que foron
visionados directamente pola inspectora actuante, non resultaria desvirtuada
polos medios de proba propostos pola empresa, polo que se entende que non
hai indefension.

4. Finalmente alega o recorrente que a sancién imposta € contraria 6 principio de
proporcionalidade. Sinalar 6 respecto que a sancioén se impuxo dentro dos limi-
tes establecidos nos artigos correspondentes da lei substantiva de aplicacion,
graduindose conforme as circunstancias moduladoras da responsabilidade xa
recollidas na acta e que 6 longo do procedemento non foron desvirtuadas polo
agora recorrente, co que se entende que a sancién € proporcional ds circuns-
tancias concorrentes no €aso que nos ocupa.

CUARTO.- En vista do anterior cabe concluir que o alegado en via do recurso
non desvirtia o xa resolto en instancia, de xeito que se considera suficientemente acre-
ditada a infraccion a través da Acta da Inspeccion actuante e, dado o valor e forza proba-
toria que se lle dében atribuir 4s Actas levantadas pola Inspeccion de Traballo, segundo
dispén o artigo 52.2 da Lei 8/88, do 7 de abril, sobre Infraccions e Sancions na Orde
Social, 6 non ser ésta destruida por proba suficiente en contrario e estimando axeitada a
tipificacion e cualificacion que da infraccion se fai, procede confirma-la resolucion de
instancia en tédolos seus extremos.

Vistos os preceptos legais citados e demais de xeral aplicacion, esta Direccién
Xeral De Relacions Laborais

Resolve

DESESTIMA-LO recurso interposto por don A.V.P., en representacion da
empresa “C.V.S., S.L.” contra a Resolucién de data de 19 de febreiro de 2001 acorda-
da pola Delegacion Provincial de PONTEVEDRA, en VIGO, da Conselleria de Xustiza,
Interior e Relacions Laborais e confirma-la sancion de multa de 2.704,57 € imposta a
mesma.

RESOLUCION DO 10 DE XUNO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion
sinalada e, tendo en conta os seguintes

Feitos

PRIMEIRO.- Pola Inspeccion de Traballo e Seguridade Social levantouse a citada
Acta, por incumprimento do disposto nos artigos 14.2, 15.1.g) e 16.1 da Lei 31/1995, do 8
de novembro, de prevencion de riscos laborais en relacion cos artigos 3, 4 e Anexo I,
A.2-3° do Real decreto 486/1997, do 14 de abril, polo que se establecen as disposicions
minimas de seguridade e satide nos lugares de traballo; todo o anterior a raiz da investi-
gacion do accidente mortal sufrido por don J.M.S., e en relacion coa non adopciéon por
parte do empresario das medidas necesarias de proteccion da seguridade e satde dos
traballadores, evitando o risco de caida de obxectos sobre estes. Tampouco se planificou
a actividade preventiva, posto que se carecia de avaliacion inicial de riscos e non existia
planificacion do traballo no posto do accidentado.

Tal infraccion atopase tipificada e cualificada como GRAVE no artigo 47.1 e 16.b)
da Lei 31/1995, do 8 de novembro, de prevencién de riscos laborais, apreciandose a san-
cién resultante en grao MINIMO, 6 abeiro do disposto no artigo 49.1 e 49.4.b) da antedi-
ta lei, proponéndose a imposicion dunha multa de 3.005,06 €.

SEGUNDO.- Logo do Informe-proposta de resolucion emitido pola Inspeccién
de Traballo no sentido de confirma-la acta, pola Delegacién Provincial da CORUNA da
Consellerfa de Xustiza, Interior e Relacions Laborais o 20 de abril de 2001 dictouse
Resolucion na que na sua parte dispositiva estimou procedente impor unha sancion de

3.005,06 €.

TERCEIRO.- Contra a antedita Resolucion a empresa interpuxo en tempo e forma
recurso, no que solicitaba que se deixase sen efecto a resolucion recorrida, conforme ds
alegacions que estimou madis conveniente 6 seu dereito e que, por economia procesual,
se dan aqui por integramente reproducidas.

Fundamentos xuridicos

PRIMEIRO.- A competencia desta Direccion Xeral de Relacions Laborais ven deter-
minada polo Real Decreto 2.412/1982 do 24 de xullo (BOE do 28 de setembro), sobre
traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 147/2002, do 11 de
abril (DOG 30.04.02) da estructura organica desta Conselleria e demais normas xerais de
pertinente aplicacion.

SEGUNDO.- Na tramitacion do recurso observdaronse os requisitos e demais pres-
cricions establecidas na Lei 30/1992, do 26 de novembro, de réxime xuridico das admi-

nistracions publicas e do procedemento administrativo comun, parcialmente modificada
pola Lei 4/1999, do 13 de xaneiro, e no Regulamento xeral sobre procedementos para a

imposicion de sancions por infraccions de orde social e para expedientes liquidatorios de
cotas de seguridade social, aprobado mediante o Real decreto 928/1998, do 14 de maio.

TERCEIRO.- Respecto das alegacions efectuadas polo recorrente, cabe facer as

seguintes precisions:

1. Tanto na acta levantada pola Inspecciéon como no relato dos feitos efectuado
pola propia inculpada no escrito de alegacions 4 acta e tamén no escrito de
interposicion do recurso de alzada, se recolle como razén do accidente mor-
tal, a caida dun panel de 9.100 kg. de peso aproximadamente, que golpeou 6
traballador contra unha mesa provocindolle, en udltima instancia, a morte.
Intenta a empresa eximirse de responsabilidade alegando que a posicion ver-
tical do panel era segura, negando como causa da citada caida a falta de
apoio da peza. Sen embargo, na acta da Inspeccion déixase claro que a cita-
da peza “se suxeitaba sobre tres pés na siia parte esquerda e na dereita non
tina ningunha apoiatura, carecendo de arrostramento”, deficiencias estas
que se consideran a causa do accidente, pois motivaron a perda da estabili-
dade da peza.

2. Deber de seguridade que o recorrente di que non se concreta, estd claro. Na
propia acta da Inspeccion se sinalaron como preceptos infrinxidos, entre
outros, o 14.2 da Lei 31/1995, do 8 de novembro, de prevencion de riscos labo-
rais. Pois ben, este precepto sinala expresamente que ‘“en cumprimento do
deber de proteccion, o empresario deberd garantir a seguridade e saiide dos tra-
balladores 6 seu servicio en todolos aspectos relacionados co traballo. A estos
efectos, no marco das stas responsabilidades, o empresario realizard a preven-
cion dos riscos laborais mediante a adopcion de cantas medidas sexan necesa-
rias para a proteccion da seguridade e satide dos traballadores...”. Para cumprir
con ese deber, estd obrigado a adoptar unhas medidas que se aplicarin con
arreglo a unha serie de principios entre os cales destaca o de planificar a pre-
vencion, tal e como recolle o artigo 15.1.g) da mesma norma. Precisamente, a
conducta sancionada € a non adopcion polo empresario das necesarias medi-
das de proteccion que evitaran o risco de caida dos paneis.

3. Respecto da avaliacion inicial de riscos debe reiterarse que na data da visita, a
empresa carecia dela, tal e como se recolle na acta e posteriormente se ratifica
no informe ampliatorio emitido pola Inspeccién. Posteriormente, aportou unha
avaliacion xunto coas alegacions 4 acta, pero considérase que non € proba sufi-
ciente para desvirtuar o contido da acta, posto que carece de data de realiza-
cion, figurando unicamente o ano, 1998, de xeito que non queda probado que
estivera feita antes de que se producira o accidente e a posterior visita da ins-
pectora actuante.

4. En base a todo o anterior, procede concluir que o alegado en via de recurso
non desvirtia o xa resolto en instancia, limitindose o recorrente a facer meras
interpretacions acomodaticias 6 seu propio interese. Considérase, polo tanto,
que queda suficientemente acreditada a infraccion a través da Acta da Inspec-
cion actuante e, dado o valor e forza probatoria que se lle deben atribuir as
Actas levantadas pola Inspeccion de Traballo, segundo dispon o artigo 52.2 da
Lei 8/88, do 7 de abril, sobre infraccions e sancidns na orde social, 6 non ser
ésta destruida por proba suficiente en contrario e estimando axeitada a tipifica-

cién e cualificacion que da infraccion se fai, procede confirma-la resolucion de

instancia en tédolos seus extremos.
Visto-los preceptos legais citados e demais de xeral aplicacion, esta Direccion

Xeral De Relacions Laborais

Resolve

DESESTIMA-LO recurso interposto por don A.F.S. en representacion da empresa
“B.F.S., S.L.” contra a Resolucion de data de 20 de abril de 2001 acordada pola Delega-
cién Provincial da CORUNA da Conselleria de Xustiza, Interior e Relaciéns Laborais e

confirma-la sancion de multa de 3.005,06 € imposta 4 mesma.

RESOLUCION DO 24 DE XUNO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion
sinalada e, tendo en conta os seguintes

Feitos

PRIMEIRO.- Pola Inspeccion de Traballo e Seguridade Social levantouse a citada
Acta, por:

1. Incumprimento do disposto nos artigos 4, 5, 8 e 18 do Real decreto
1.627/1997, do 24 de outubro, polo que se establecen disposicions minimas
de seguridade e de satide nas obras de construccion, en relacién co artigo
14.1 da Lei 31/1995, do 8 de novembro, de prevencion de riscos laborais,
por canto a empresa que € promotora da obra, carecia polo menos ata o dia
da visita inspectora, do estudio de seguridade visado polo colexio profesio-
nal.

2. Incumprimento do sinalado no artigo 3 do Real decreto 1.627/1997, do 24 de
outubro, polo que se establecen disposicions minimas de seguridade e de
satude nas obras de construccion, por canto o promotor non designou un coor-
dinador en materia de seguridade, sendo que na obra intervefilen mdis dunha
empresa.

A infraccion detallada no nimero 1 atépase tipificada e cualificada como GRAVE
no artigo 47.6 da Lei 31/1995, do 8 de novembro, de prevencion de riscos laborais, apre-
cidndose a sancién resultante en grao MINIMO, 6 abeiro do disposto no artigo 49.1 da
citada lei, proponéndose a imposicion dunha multa de 1.502,54 €.

A infraccion detallada no nimero 2 atopase tipificada e cualificada como GRAVE
no artigo 47.13 da citada Lei 31/1995, aprecidndose a sancion resultante en grao MINI-
MO, 6 abeiro do disposto no artigo 49.1 da citada lei, proponéndose a imposiciéon dunha
multa de 1.502,54 €.

En consecuencia, proponse unha sancion total de 3.005,08 €.

SEGUNDO.- Despois de que a empresa inculpada presentara prego de alegacions,
e conforme 6 artigo 18.3 do Regulamento xeral sobre procedementos para a imposicion
de sancions por infraccions de orde social e para expedientes liquidatorios de cotas de
seguridade social, aprobado mediante o Real decreto 928/1998, do 14 de maio, solicitou-
se informe ampliatorio a4 Inspeccion de Traballo e Seguridade Social, sen que este fora
remitido 6 6rgano resolutor no prazo regulamentariamente previsto.

TERCEIRO.- Pola Delegacion Provincial de PONTEVEDRA, en VIGO, da Conselle-
ria de Xustiza, Interior e Relaciéons Laborais o 1 de febreiro do 2001 dictouse Resolucion
na que na sta parte dispositiva estimou procedente impor unha sancion de 3.005,08 €.

CUARTO.- Con data do 21 de febreiro de 2001, tivo entrada na citada Delegacion
Provincial o informe remitido pola Inspeccion Provincial de Traballo e Seguridade Social
de Pontevedra, informe que confirma a acta sen engadir ningin dato novo. Segundo
éste:

“Os feitos recollidos na Acta que serven de soporte d mesma, foron comprobados
persoalmente mediante visita de inspeccion polo Inspector de Traballo e Seguridade Social
que inicia o procedemento sancionador.

A acta foi extendida reunindo os requisitos do artigo 52.1 da Lei 8/1988, do 7 de
abril, e estd dotada en definitiva de presuncion de certeza respecto dos feitos reflectidos na
mesma.

A empresa no seu escrito de alegacions, non aporta proba suficiente e amparada
en Dereito, en contra do constatado e reflectido na Acta polo Inspector de Traballo e Segu-
ridade Social, polo que informo favorablemente a confirmacion da acta recorrida”.

QUINTO.- Con data do 27 de febreiro de 2001, contra a antedita Resolucion a
empresa interpuxo en tempo e forma recurso, no que solicitaba que se deixase sen efec-
to a resolucion recorrida, conforme 4s alegacions que de xeito resumido se expofien a
continuacion:

1. A resolucién é anulable por canto transcorre o prazo de dez dias desde que

finalizou a tramitacion do expediente, posto que a acta € do 21 de agosto de
2000, as alegacions do 7 de setembro do mesmo ano e desconécese a data de
solicitude do informe ampliatorio.

2. Indefension por desconecer o recorrente a data de solicitude do informe.

3. Estudio de seguridade presentado a Inspeccion tres dias despois da visita ins-
pectora, estaba firmado por técnico competente, considerdndose a falta de visa-
do un mero requisito formal a efectos de percepcion de honorarios e defensa
dos colexiados.

4. Outra das empresas participantes da obra si tina coordinador de seguridade,
sen que sexa necesario que cada empresa designe un.

5. Fronte 4 presuncion de certeza das actas, prima a presuncion de inocencia.

Fundamentos xuridicos
PRIMEIRO.- A competencia desta Direccion Xeral de Relacions Laborais ven deter-

minada polo Real Decreto 2.412/1982 do 24 de xullo (BOE do 28 de setembro), sobre

traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 147/2002, do 11 de
abril (DOG 30.04.02) da estructura organica desta Conselleria e demais normas xerais de
pertinente aplicacion.

SEGUNDO.- Na tramitaciéon do recurso observaronse os requisitos e demais pres-
cricions establecidas na Lei 30/1992, do 26 de novembro, de réxime xuridico das admi-
nistracions publicas e do procedemento administrativo comun, parcialmente modificada
pola Lei 4/1999, do 13 de xaneiro, e no Regulamento xeral sobre procedementos para a
imposicion de sancions por infraccions de orde social e para expedientes liquidatorios de
cotas de seguridade social, aprobado mediante o Real decreto 928/1998, do 14 de maio.

TERCEIRO.- En canto s alegacions formuladas polo recorrente, deben facerse as
seguintes precisions:

1. En primeiro lugar, débese sinalar que o artigo 63.3 da Lei 30/1992, do 26 de
novembro, de réxime xuridico das administracions publicas e do procedemento
administrativo comun, establece que “a realizacion de actuacions administrati-
vas fora do tempo establecido para elas, s implicarda a anulabilidade do acto
cando asi o impona a natureza do término ou prazo”. Tanto a xurisprudencia
como a doutrina consideran que por este motivo, sé son anulables os actos
administrativos no caso de que a potestade que se exercita esté sometida a
prazo de prescricion ou cando se trate de actos dictados unha vez caducado
procedemento administrativo no que se dictan (TS 13.02.90). En consecuencia,
considérase que no suposto que nos ocupa, a resolucion é plenamente valida.

2. Segundo a normativa vixente aplicable 6s procedementos sancionadores na
orde social, non existe obriga de notificar 6 interesado a data de solicitude do
informe ampliatorio nin tampouco de notificarlle o mesmo informe. Non obs-
tante o anterior, o artigo 17.4 do Real decreto 928/1998, establece que “o suxei-
to ou suxeitos imputados que formulen alegacions fronte a acta, terdn dereito a
vista dos documentos obrantes no expediente, sen mdis excepcions que as nece-
sarias para asegurar a confidencialidad da orixe de calquera queixa”; pola sia
banda, o artigo 35 a) da Lei 30/1992, do 26 de novembro, de réxime xuridico
das administracions publicas e do procedemento administrativo comun, de apli-
cacion subsidiaria na materia que nos ocupa, conforme 6 disposto na sia Dis-
posicion adicional sétima, establece o dereito dos ciudadanos “a conecer, en
calquera momento, o estado da tramitacion dos procedementos nos que tenan a
condicion de interesados, e obter copias de documentos contidos neles”. Polo
tanto, non pode admitirse que a entidade inculpada se atopara nunha situacion
de indefension.

3. A presuncion de veracidade das actas da Inspeccion, proclamada na actualidade
polos artigos 53.2 da Lei 8/1988, do 7 de abiril, sobre infracciéns e sancions na
orde social, e artigo 15 do Regulamento xeral sobre procedementos para a
imposicion de sancions por infraccions de orde social e para expedientes liqui-
datorios de cotas da seguridade social, aprobado mediante o Real decreto
928/1998, do 14 de maio, non vulnera o artigo 24 da Constitucion tal e como
sinala o Tribunal Supremo na sta sentencia de 2 de novembro de 1990, confor-
me 4 cal a presuncion de veracidade das actas non produce ‘“unha inxustifica-
ble inversion da carga da proba que lesione o dereito fundamental da presun-

cion de inocencia, nin indefension, nin esixencia contraria de feitos negativos”,
posto que fronte 4 sta forza probatoria se pode reaccionar presentando proba
en contrario.

4. Polo demais o alegado en via de recurso non desvirtia o xa resolto en instancia
nin introduce cuestion nova ningunha que non fora tida en conta, limitindose
o recorrente a facer meras interpretacions acomodaticias 6 seu propio interese.

Considérase, polo tanto, que queda suficientemente acreditada a infraccion a tra-
vés da Acta da Inspeccién actuante e, dado o valor e forza probatoria que se lle deben
atribuir as Actas levantadas pola Inspeccion de Traballo, segundo dispon o artigo 52.2 da
Lei 8/88, do 7 de abiril, sobre infraccions e sancions na orde social, 6 non ser ésta destrui-
da por proba suficiente en contrario e estimando axeitada a tipificacion e cualificacion
que da infraccion se fai, procede confirma-la resoluciéon de instancia en tédolos seus
extremos.

Vistos os preceptos legais citados e demais de xeral aplicacion, esta Direccion
Xeral De Relacions Laborais

Resolve

DESESTIMA-LO recurso interposto por don J.P.R. en representacién da empresa
“P., S.L.” contra a Resolucion de data de 1 de febreiro de 2001 acordada pola Delegacion
Provincial de PONTEVEDRA, en VIGO, da Conselleria de Xustiza, Interior e Relacions
Laborais e confirma-la sancion de multa de 3.005,08 € imposta 4 mesma.

RESOLUCION DO 24 DE XUNO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion
sinalada e, tendo en conta os seguintes

Feitos

PRIMEIRO.- Pola Inspeccion de Traballo e Seguridade Social levantouse a citada
Acta, por incumprimento do disposto nos artigos 14.2 e 15.1.h), da Lei 31/1995, do 8 de
novembro, de prevencion de riscos laborais, con relacion 6 disposto no artigo 3 e Anexo
I, apartado 3.2° e 3° do Real decreto 486/1997, do 14 de abril, polo que se establecen as
disposicions minimas de seguridade e saide nos lugares de traballo, por canto que o
empresario deberda adoptar as medidas necesarias para que a utilizacién dos lugares de
traballo non orixine riscos para a seguridade e saude dos traballadores. Todo o anterior
en relacion co acceso 6 almacén, situado na entreplanta, a través dunha escalerilla meta-
lica, con barandilla incompleta, xa que carece de liston intermedio e rodapé; tamén se
observa que a citada escaleira desemboca 6 lado dos motores e das tuberfas dunha das
camaras de conxelaciéon que estorban o paso 6s traballadores que suben 6 almacén, exis-
tindo ademais perigo de caida de altura desde miis de dous metros, por non estar prote-
xida esa zona con barandillas protectoras.

Tal infraccion atépase tipificada e cualificada como GRAVE no artigo 47.16.f) da
Lei 31/1995, do 8 de novembro, de prevencion de riscos laborais, apreciandose a sancion
resultante en grao MINIMO, 6 abeiro do disposto no artigo 49.1 da antedita lei, propo-
féndose a imposicion dunha multa de 1.502,54 €.

SEGUNDO.- Logo do Informe-proposta de resolucion emitido pola Inspeccion de
Traballo, pola Delegacion Provincial de PONTEVEDRA, en VIGO, da Conselleria de Xus-
tiza, Interior e Relacions Laborais o 20 de febreiro de 2001 dictouse Resolucion na que na
sta parte dispositiva estimou procedente impor unha sancion de 1.502,54 €.

TERCEIRO.- Contra a antedita Resoluciéon a empresa interpuxo en tempo e forma
recurso, no que solicitaba que se deixase sen efecto a resolucion recorrida, conforme ds
alegacions que estimou mdis conveniente 6 seu dereito e que, por razéns de economia
procesual, se dan aqui por integramente reproducidas.

Fundamentos xuridicos

PRIMEIRO.- A competencia desta Direccion Xeral de Relacions Laborais ven deter-
minada polo Real Decreto 2.412/1982 do 24 de xullo (BOE do 28 de setembro), sobre
traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 147/2002, do 11 de
abril (DOG 30.04.02) da estructura organica desta Conselleria e demais normas xerais de
pertinente aplicacion.

SEGUNDO.- Na tramitaciéon do recurso observironse os requisitos e demais pres-
cricions establecidas na Lei 30/1992, do 26 de novembro, de réxime xuridico das admi-
nistracions publicas e do procedemento administrativo comun, parcialmente modificada
pola Lei 4/1999, do 13 de xaneiro, e no Regulamento xeral sobre procedementos para a
imposicion de sancions por infraccions de orde social e para expedientes liquidatorios de
cotas de seguridade social, aprobado mediante o Real decreto 928/1998, do 14 de maio.

TERCEIRO.- Respecto das alegacions feitas polo recorrente, cabe facer as seguin-
tes precisions:

1. A proposta de resolucion contense na propia acta da Inspeccion, proposta que
non sufriu ningunha modificacién tralas alegacions presentadas polo inculpado
e informe ampliatorio da Inspeccion.

2. Con respecto 4 ausencia do trdmite de audiencia temos que indicar que o
mesmo soamente € obrigatorio nos casos previstos no artigo 18.2 do R.D.
928/98 (cando o imputado non formulase alegaciéns) e no caso establecido no
artigo 18.4 (cando formuladas alegacions se desprenda das dilixencias practica-
das a invocacion ou concorrencia de feitos distintos 0s resenados na acta) non
sucedendo no presente caso ningin dos dous supostos, xa que a resolucion se
produce en base 6s mesmos feitos que se recollen na acta.

3. O artigo 17.4 do Real decreto 928/1998, establece que “o suxeito ou suxeitos
imputados que formulen alegacions fronte a acla, terdan dereito a vista dos
documentos obrantes no expediente, sen mdis excepcions que as necesarias para
asegurar a confidencialidad da orixe de calquera queixa”, pola sia banda, o
artigo 35.2) da Lei 30/1992, do 26 de novembro, de réxime xuridico das admi-
nistracioéns publicas e do procedemento administrativo comun, de aplicacion

subsidiaria na materia que nos ocupa, conforme 6 disposto na sta Disposicion
adicional sétima, establece o dereito dos ciudadanos “a coriecer, en calquera
momento, o estado da tramitacion dos procedementos nos que tenan a condi-
cion de interesados, e obter copias de documentos contidos neles”. Polo tanto,
non pode admitirse que a entidade inculpada se atopara nunha situacién de
indefension, posto que, en todo caso, tivo a posibilidade de solicitar copia do
informe ampliatorio da inspeccion, podendo, no momento de interponer o pre-
sente recurso de alzada, facer as alegacions que estimara pertinentes en rela-
cién co referido informe.

4. A proba presentada polo agora recorrente, non desvirtia o contido da acta da
Inspeccion, acta que de acordo co establecido no artigo 52.2 da Lei 8/88, do 7
de abril, sobre infracciéns e sancions na orde social, goza de presuncién de
certeza, 6 conter feitos que foron comprobados directamente polo funcionario
actuante. En efecto, a inculpada non presenta probas indubitadas, incontestadas
e fehacientes, que, contrariamente 6 contido na acta, demostre a existencia de
medidas de proteccion fronte 6 risco de caida existente, polo que estimando
axeitada a tipificacion e cualificacion que da infraccion se fai, procede confir-
ma-la resolucion de instancia en todolos seus extremos.

Vistos os preceptos legais citados e demais de xeral aplicacion, esta Direccion

Xeral De Relacions Laborais

Resolve

DESESTIMA-LO recurso interposto por don A.A.C. en representacion da empresa
“D.C., S.L.” contra a Resolucion de data de 20 de febreiro de 2001 acordada pola Delega-
cion Provincial de PONTEVEDRA, en VIGO, da Conselleria de Xustiza, Interior e Rela-
cions Laborais e confirma-la sancion de multa de 1.502,54 € imposta 4 mesma.

RESOLUCION DE 24 DE XUNO DE 2002

Examinado o recurso formulado pola empresa de referencia contra a Resolucion
dictada no expediente sancionador iniciado a raiz do levantamento da Acta de Infraccion
sinalada e, tendo en conta os seguintes

Feitos

PRIMEIRO.- Pola Inspeccion de Traballo e Seguridade Social levantouse a citada
Acta, por incumprimento do disposto nos artigos 30, 31 e 37 da Lei 31/1995, do 8 de
novembro, de prevencion de riscos laborais, e os artigos 10, 12, 13, 16, 20, 34, 35, 36 e
37, en relacion co apartado h) do Anexo I e co Anexo III e IV, do Real decreto 39/1997,
do 17 de xaneiro, Regulamento dos servicios de prevencion; todo isto posto que a
empresa non efectuou a planificacion da actividade preventiva; non ten servicio de pre-
vencion nin propio nin alleo; non presenta xustificante de ter designados traballadores
para levar a cabo as actividades preventivas nin de ter delegados de prevencion, e, en
todo caso, a empresa non facilitou 6s traballadores designados para a prevencion basica,

nin 6s delegados de prevencion a formacion necesaria para levar a cabo a sua funcion
preventiva.

Tal infraccion atopase tipificada e cualificada como GRAVE no artigo 47.6, 12 e 15
da Lei 31/1995, do 8 de novembro, de prevencion de riscos laborais, aprecidandose a san-
cién resultante en grao MINIMO, 6 abeiro do disposto no artigo 49 da antedita lei, pro-
ponéndose a imposicion dunha multa de 1.502,54 €.

SEGUNDO.- Logo do Informe-proposta de resolucién emitido pola Inspeccion de
Traballo, pola Delegacién Provincial de PONTEVEDRA, en VIGO, da Conselleria de Xus-
tiza, Interior e Relacions Laborais o 11 de maio de 2001 dictouse Resolucion na que na
sta parte dispositiva estimou procedente impor unha sancion de 1.502,54 €.

TERCEIRO.- Contra a antedita Resoluciéon a empresa interpuxo en tempo e forma
recurso, no que solicitaba que se deixase sen efecto a resolucion recorrida, conforme as
alegacions que estimou mdis conveniente 6 seu dereito e que, por razons de economia
procesual, se dan aqui por integramente reproducidas.

Fundamentos xuridicos

PRIMEIRO.- A competencia desta Direccion Xeral de Relacions Laborais ven deter-
minada polo Real Decreto 2.412/1982 do 24 de xullo (BOE do 28 de setembro), sobre
traspaso de competencias en materia de traballo 4 Comunidade Auténoma de Galicia;
Decreto 117/1982 do 5 de outubro (DOG do 19 de outubro), Decreto 147/2002, do 11 de
abril (DOG 30.04.02) da estructura organica desta Conselleria e demais normas xerais de
pertinente aplicacion.

SEGUNDO.- Na tramitacién do recurso observdaronse os requisitos e demais
prescricions establecidas na Lei 30/1992, do 26 de novembro, de réxime xuridico das
administraciéns publicas e do procedemento administrativo comun, parcialmente modi-
ficada pola Lei 4/1999, do 13 de xaneiro, ¢ no Regulamento xeral sobre procedementos
para a imposicion de sanciéns por infraccions de orde social e para expedientes liqui-
datorios de cotas de seguridade social, aprobado mediante o Real decreto 928/1998, do
14 de maio.

TERCEIRO.- Respecto das alegacions feitas polo recorrente, cabe facer as seguin-

tes precisions:

1. A acta retine os requisitos establecidos legalmente no artigo 14 do citado regu-
lamento. En efecto, entre outros datos, recolle expresamente os feitos compro-
bados pola inspectora actuante, os preceptos vulnerados e a sta cualificacion.
Entre os artigos infrinxidos, non se atopa o artigo 32 da Lei 31/1995, do 8 de
novembro, de prevencion de riscos laborais, tal e como sinala o recorrente, e o
artigo 37 da mesma lei, non s6 establece as garantias e o sixilo profesional dos
delegados de prevencion senon tamén a obriga do empresario de facilitar for-
macién e medios a aqueles para que poidan desempenar as stas funcions.

2. A empresa recofece expresamente en reiteradas ocasions que non ten traballa-
dores designados para realiza-las labores de prevencion, e segundo consta no
expediente, o contrato cun servicio de prevencién alleo é de 29 de decembro
do 2000, mentres que a visita da Inspeccion foi en novembro de 2000, polo
que esta claro o incumprimento nesta materia.

3. Os feitos constatados vulneran varios preceptos de cardcter substantivo, e son
constitutivos das infraccions sinaladas no artigo 47, paragrafo 6, 12 e 15; sen
embargo, e conforme 4 legalidade vixente, impuixose unicamente unha sancién
de 1.502,54 €, correspondente a unha infraccion grave en grao minimo.

4. Polo demais, o alegado en via de recurso non desvirtda o xa resolto en instan-
cia nin introduce cuestion nova ningunha que non fora tida en conta, limitan-
dose o recorrente a facer meras interpretacions acomodaticias 6 seu propio
interese. Considérase, polo tanto, que queda suficientemente acreditada a
infraccion a través da Acta da Inspeccion actuante e, dado o valor e forza pro-
batoria que se lle deben atribuir 4s Actas levantadas pola Inspeccion de Traba-
llo, segundo dispén o artigo 52.2 da Lei 8/88, do 7 de abril, sobre infracciéns e
sanciéns na orde social (actualmente artigo 53.2 do Texto refundido da Lei
sobre infracciéns e sancions na orde social, aprobado mediante Real decreto
lexislativo 5/2000, do 4 de agosto), 6 non ser ésta destruida por proba suficien-
te en contrario e estimando axeitada a tipificacion e cualificacién que da infrac-
cioén se fai, procede confirma-la resolucion de instancia en tédolos seus extre-
mos.

Vistos os preceptos legais citados e demais de xeral aplicacion, esta Direccion

Xeral De Relacions Laborais

Resolve

DESESTIMA-LO recurso interposto por don J.R.U., en representacion da empresa
“P.Y.T.R,, S.L.” contra a Resolucién de data de 11 de maio de 2001 acordada pola Dele-
gacion Provincial de PONTEVEDRA, en VIGO, da Conselleria de Xustiza, Interior e Rela-
ciéns Laborais e confirma-la sancién de multa de 1.502,54 € imposta 4 mesma.

